
Практична изработка на e-mail/белешка/писмо/допис 

 Пример за изработка на Е-маил до Директорот на службата во која работите, 

за нова идеја што ја имате. Со дописот сакате да ја предложите идејата и да 

побарате средба со директорот за подетално образложение. Вие сте вработен 
кој работи во компанијата 2 години и сакате да предложите организирање на 

промотивен штанд во продажниот објект каде ќе се нуди дегустација на 
најслабо продаваните производи и нудење на гратис дополнителен производ 

доколку се купи 1 да може да се добие 2 за истата цена. Во дописот ја 
образложувате причината која ве мотивирала да размислувате за ваков 

предлог – тоа е големата количина на залихи од определени производи која 
е константна низ целиот месец, што само врзува пари а не предизвикува 

обрт на залихите. Станува збор за залихите на 30 производи кои изминатите 
месеци се на просечно ниво од по 50.000 денари и не се намалуваат ниту се 

нарачуваат нови. Овие производи не може да се разместат на повисоко место 
во штандовите, заради договори со другите брендови, но може да се обиде 

да се продадат на овој начин. За останатото – Use your imagination!   
 

 Пример за изработка на допис до Спортската сала во Прилеп за информација 

за термини, надомест и начин на плаќање и договарање на едночасовни 
термини два пати во неделата за студентите од Економски факултет Прилеп. 

Вие сте претставник од Сојузот на Студенти и потребно е да добиете писмена 
понуда од Спортската сала со погорните информации. Бидејќи не знаете до 

кого треба да го испратите дописот, потребно е да се обратите на воопштен 
професионален начин, а да побарате одговорниот за Спортската сала да го 

разгледа барањето и да понуди соодветна цена и услови како за студенти, 
што значи специјална понуда, во однос на стандардните. Тоа ќе го 

образложите со фактот дека студентите имаат мал буџет, а договорот за 
изнајмување би можел да се склучи на подолг рок, што ќе значи лојалност 

кон конкретната спортска сала. Останатите детали презентирајте ги според 
ваше согледување.  

 
 Пример за одбивање на барање од новинар за доставување информации од 

работата на компанијата, кои се од интерес за истражувањето. Новинарот се 

обратил до компанијата “АКТА” Битола, за да побара информација за бројот 
на вработени, период на обука, број на отпуштени во минатата година, 

бројот на нововработени и причини за отпуштање на вработените. 
Сопственикот на компанијата (вие) одговарате со писмо во кое го одбивате 

барањето, заради доверливост на информациите. Потребно е да се искористи 
индиректна шема и секако, да се задржи професионалноста и идниот контакт 

со новинарот, бидејќи е важно за бизнисот да се има соработката (а не 
негативноста) од новинарите во регионот. Истовремено, може да се понуди 

некој минимален пакет на податоци – како колку вработени има во 
компанијата, од кога постои, кои профили на кадри вработува и просечна 

старост и стаж на вработените во компанијата. Со тоа негативната вест би 
била пондерирана со позитивна нота. Исто така, може да се понуди на 

новинарот да ја посети компанијата и да добие објаснување за работењето 
на истата, што би му помогнало во неговата конкретна новинарска работа. 

Останатите работи, според ваша имагинација.  


